He rauemi aromatawai ā-roto Hauora 2.3A v1 mō te Paerewa Paetae 91792
TĀ TE ĀKONGA WHĀRANGI


Hei mahi whakamahere anake
Paerewa Paetae Hauora 91792: Te arotake i tētahi kaupapa tiaki taiao i runga i te tirohanga Māori
Te Kaupapa Ako: Hauora 2.3A v1
Te Ingoa o te Rauemi: Ko te tuna nui! Ko te tuna roa!
Whiwhinga: 5 

Tohutohu mā te Ākonga
Te Horopaki

Ko te oranga o te tuna tētahi mea nui ki tō iwi.  Heoi, nā te mahi o te pāpuni hiko i te awa mō ngā tau e hia nei, kua tino raruraru ngā tuna.  He māharahara nui tēnei ki te iwi, ā, kua werohia te kāwanatanga kia whakatikaina tēnei āhuatanga.  Kua tīmata tētahi rōpū whakahaere i tō takiwā ki te whakatakoto rautaki hei whakaiti ake i ngā pānga kino ki te oranga tonutanga o te tuna.
He mahi rangahau tēnei. Ko tāu mahi, he arotake i te whaihua o tētahi rautaki tiaki tuna i tōu ake rohe me te kaha whakauru, te kore rānei e whakauru, o te tirohanga Māori.
Ka aromatawaihia koe i runga anō i tō āhei ki te arotake i te whaihua o te rautaki: 

· ki te kōkirii i te kaupapa

· ki te whakaea i ngā hiahia o te iwi

· ki te whakaata i ngā tirohanga Māori me te pānga o ērā ki te kaupapa.

Hei Mahi

1 Ko tāu mahi, he āta whakamārama:
· he aha i noho taonga ai te tuna ki tō iwi

· he aha ngā hua o te rautaki ka whakatakotohia e te rōpū whakahaere ki te  iwi, ki te tangata anō hoki.  Arā, he aha ngā:
· painga me ngā ngoikoretanga

· pānga wā roa, pānga wā poto

· he aha pea tā te iwi mahi hei kōkiri i te kaupapa.
2 Tautohua ngā āhuatanga o te rautaki e whakaurua atu ai ngā tirohanga a te iwi me te pānga o ērā ki te anga whakamua o te kaupapa.
3 Me taunaki anō koe i ōu whakaaro.
4 Mā kōrua ko tō kaiako e whiriwhiri te āhua o tēnei aromatawai: he kauhau, he pūrongo, he whakaaturanga, he aha atu rānei.
He Rauemi

http://www.boprc.govt.nz/media/395541/supporting-document-staff-summary-of-submissions-and-recommended-responses-report-on-rangitaiki-river-documet-pdf.pdf 
http://www.ngatiwhare.iwi.nz/downloads/Rangitaiki%20Review%20Issue%201%20-%20%20Nov%202013.pdf 
	Taunakitanga: Hauora 2.3A Ko te tuna nui! Ko te tuna roa!
Taunakitanga mō te Paetae

	Ka whakaahua i:

· ngā waiaro, ngā uara me ngā whakapono o te iwi ki tētahi kaupapa tiaki taiao whakaharahara

· ngā tirohanga a ētahi atu tāngata, rōpū rānei ki te kaupapa tiaki taiao 

· te kaha, te kore kaha rānei o te kaupapa tiaki taiao ki te whakaata i te tirohanga Māori.
Ka whai whakaaro mō te whakapakari ake i te kaupapa tiaki taiao kia whakaataria te tirohanga Māori.
	Ka whakamārama i:

· ngā waiaro, ngā uara me ngā whakapono o te iwi ki tētahi kaupapa tiaki taiao whakaharahara

· ngā tirohanga a ētahi atu tāngata, rōpū rānei ki te kaupapa tiaki taiao

· te kaha, te kore kaha rānei o te kaupapa tiaki taiao ki te whakaata i te tirohanga Māori.
Ka whakapuaki whakaaro mō te whakapakari ake i te kaupapa tiaki taiao kia whakaataria te tirohanga Māori.
	Ka whakamārama me pēhea te whakapakari ake i te kaupapa tiaki taiao kia whakaataria te tirohanga Māori, ā, ka tautoko hoki i ngā whakaaro ki ngā kōrero taunaki.


[image: image1][image: image2][image: image3]
This draft resource is copyright © Crown 2009
Page 16 of 3
© Te Karauna 2015

Whārangi 2 o 3

